
Ho Respeitu, 

 

Projetu Bolsa Estudu Dezenvolvimentu Rekursu Umánu (JDS), hetan fundus husi Governu 

Japaun liu husi Official Development Assistance (ODA) no povu Japaun ne’ebé mak kontribui 

hodi selu taxa, ne’ebé estabelese ona hodi suporta Dezenvolvimentu Rekursu Úmanu iha 

nasaun sira ne’ebé simu ona ajuda ida ne’e. Tarjétu Projetu JDS nian ba funsionáriu foin sa’e 

sira ho kualifikasaun aas, prinsipalmente iha setór públiku, atu sai líder ida ne’ebé iha esperansa 

ba implementasaun dezenvolvimentu sosiál no ekonomía planu ba iha futuru. 

 

Iha tinan ida ne’e ami loke aplikasaun ba programa JDS hahu husi loron 25 fulan Agostu to 

loron 31 fulan Outubru, no ami hakarak esplika detallu kona-ba programa JDS no oinsa atu 

aplika inklui mos dokumentu sira ne’ebe presiza. 

 

Aplikante elejivel 

Ba Funsionariu Publiku (Aplika ba komponente hotu): 

• Tinan 22 to'o 45 iha loron 1 Abril 2026 

• Agora dadaun servisu tempu tomak hanesan funsionariu publiku permanente iha liña 

Ministeriu sira. Mensiona iha Lei No. 5/2009 aprova estatutu servisu (primeiru 

amandamentu ba Lei 8/2004) inklui mos Universidade Nasional Timor-Lorosa’e 

(UNTL) no mos Institutu Politekniku Betano (IPB). 

• Iha esperiénsia tinan 2 servisu tinan tomak la kotu-kotu hanesan funsionariu publiku 

permanente. 

 

Ba funsionáriu Instituisaun Publika (Aplika de’it ba Komponente 2-1 no 3-1)  

• Tenke sai nu'udar funsionáriu permanente ida husi instituisaun sira tuir mai ne'e: 

o Administração de Aeroportos e Navegação Aérea de Timor-Leste (ANATL) 

o Administração dos Portos de Timor-Leste (APORTIL) 

o Autoridade de Aviação Civil Timor-Leste (AACTL) 

o Instituto de Geociências de Timor-Leste (IGTL) 

o TIMOR GAP, E.P 

o Bee Timor-Leste (BTL) 

o Electricidade de Timor-Leste (EDTL) 

• Agora dadaun servisu hanesan traballador permanente no iha esperiensia servisu tinan 

2 la kotu-kotu (full time). 

• Nota: Servisu tempu badak (part time jobs) no atividade voluntariu sei la konta 

hanesan esperiensia servisu. 

Ami espera katak ho karta ida ne’e Ita boot bele fahe informasaun ba funsionáriu públiku permanente 

hotu-hotu iha Ita boot nia Munisípiu, inklui funsionáriu permanente sira husi Empreza Publika 

relevante (E.P.) no Instituisaun Publika (I.P.), sira ne’ebe mak elijivel interese atu aplika tuir kriteria 

ne’ebe mensiona iha leten.  

 

Ba Ita-boot sira nia atensaun no kooperasaun ami hato’o obrigadu wain. 

 

 

 

 

 


